
శ్రీ దేవీ భాగవతము








చ. జగమున శాస్త్రము ల్పహుల జల్పిత వాద విచిత్ర వైఖరుల్

    తగ నవి పెక్కు లందు ఘన దైవపరంబులు సాత్వికంబు లె

    న్నగను గ్రియాపరంబులు కనంబడు రాజసవృత్తి మై నిజ

    మ్ముగ నిరు హేతువాదపదము ల్చనుఁ దామస నామకంబులై.7  



తే.గి. బహువిధ పురాణములు నట్ల మహిఁబొసంగు | మూడుగుణముల వృత్తుల మువ్వితముల

    గుణమణిగణాఢ్య పంచ లక్షణము లలర | వాని నన్నిఁటిఁ దెలిపితి వరుస మాకు
8   



ఉ. ఐదవ వేద మంచు శుభమంచు మహాద్భుత మంచు ముక్తి సం

    పాదక మంచు దుర్మదము మాస్యము కామద మంచుఁ గీర్తితం

    బై దురితాళి  వో నడఁచు నట్టిది భాగవతంబు దాని న

    త్యాదరత  న్విన న్వలఁతు మందఱ మిచ్చట దానిఁ దెల్పవే.  
9  



చ. అమృతము గ్రోలి  తృప్తులయి రా సుర లట్లన  తావకీయ వా 

    క్యములను విన్నవారలకు నాదర మెంతయు నాలకించినన్ 

    దెమలద కావున న్వినిన దివ్యపురాణము లెన్ని యైననున్ 

    సుమహితమైన భాగవత సూక్తి కి వీనులు వేగిరించెడిన్.  
10  



తే.గీ. అమృతమును గ్రోల యజ్ఞంబు లాచరించి | శాంతిఁగన రెందు నేజాడ స్వర్గఫలము

    పున రథఃపాత హేతువు పురుషులకును | కాన సంసార దుఃఖంబుఁ గడపలేరు. 
 11 



తే.గీ. లీలఁ ద్రిగుణాత్మకాభీల కాలచక్ర | వంచితులు ముక్తులగుటకు సంచితార్థ

     భవ్యవిజ్ఞానదంబైన భాగవతము | సర్వరస సంయుతం బొండె సాధసంబు.
12    






-: శ్రీ దేవీభాగవత స్కంధ సంఖ్యాది కథనము :-







క.    అనవుడు సూతుండను నే , ననుపమ ధన్యాత్ముఁడను మహాభాగ్యుఁడ నో

      మునులార పేదవిశ్రుత | మనఘంబును నగు పురాణ మడిగితి రీరల్.
13    



తే.గీ. అఖిల వేదార్థ సమ్మతం బాగమోత్త | మము రహస్యంబు నై నట్టి భాగవతము

      చెప్పెద వినుండు సంయమి శ్రేష్ఠులార ! భగవతీ నామమునఁ బేరు వడసె నిద్ది. 
14  



మ.  భగవత్యైనమ యంచుఁ బల్కి మిగులం భక్తిం దదీయేడ్యపా

     ద్యుగముం గొల్చి మనోహరంబు శుభదం  బుల్లాసదం బార్య చి

     త్తగ మభ్యోద్భవముఖ్య సేవితము నుద్యద్యోగి ముక్తిప్రదం

     బగు నీ భాగవతంబుఁ దెల్పెద వినుం డత్యంత మోదాత్ములై.
 15 



తే గీ. విద్య సర్వజ్ఞ సచ్ఛక్తి యాద్య హృద్య,  దుష్టదుర్జ్ఞేయ మునిపూజ్య దోషరహిత

     భవవినాశిని  నిఖిల సంపత్ప్రదాత్రి | దేవి ప్రత్యక్షమై మంచి తెలివినిచ్చు.
 16 

		 ఈ పేజీలో చివరి మార్పు 9 అక్టోబరు 2021న 16:14కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







